
Отворање на состанокот:
Г-дин Хасипи и г-дин ШАЦИМАРКАКИС, ко-претседавачи на Мешовитиот парламентарен комитет го отворија состанокот во 14:15 часот и ги поздравија присутните.  
Во својот говор на отворањето, г-динот ШАЦИМАРКАКИС ги поздрави учесниците и говорниците и изрази задоволство што ко- претседава со 11-тиот Состанок Мешовитиот парламентарен комитет - Република Македонија и Европската унија заедно со г-динот Кенан Хасипи, особено поради неговиот многу добар тајминг (откако имаше одлагање на состанокот во два наврати: Состанокот на Советот за проширувањето на 21 мај 2013 година, претстојниот состанок на Европскиот совет на 27-28 јуни, дебатата по резолуцијата на ЕП и истиот ден и гласањето по истата следниот ден. Покрај тоа , коментирајќи за односите ЕУ- РМ, тој истакна дека Европскиот парламент е поддржувач на ЕУ политиката за проширување и на политичка реунификација на европскиот континент. Пристапувањето на Хрватска на 1 јули е доказ за оваа заложба. Тој истакна дека ЕП поддржа Република Македонија на нејзиниот пат кон членство во ЕУ, заедно со другите земји од регионот , за што веќе е кандидат повеќе од 8 години. Тој со задоволство забележа дека од последниот пат на МПК во РМ, земјата продолжила со своите реформски напори и дека Претпристпниот дијалог на високо ниво донел конкретни резултати. За среќа, политичката криза што се закануваше да ги уназади позитивни чекори беше решена на 1 март со помош на ЕУ, вклучувајќи г-дин Ховит, известувач на ЕП за напредокот на земјата. Сепак , спроведувањето на тој договор треба да се следи со максимална сериозност. Во однос на Предлог-препораките на МПК, изготвени заеднички од страна на ко-претседавачите на МПК, тој изрази уверување дека повеќето од сегашните политички случувања се вклучени во истите.

Г-дин ХАСИПИ ги објасни причините за одлагањата на 11-тиот Состанок на МПК.


1. Усвојување на предлогот на дневниот ред

Предлогот на дневниот ред беше усвоен со променет редослед на некои ставки во попладневната сесија (како што е наведено во овој записник).
2. Усвојување на записникот од 10-тиот Состанок на Мешовитиот парламентарен комитет- Република Македонија и Европската унија,  одржан на 7 јуни 2012 година во Брисел;

Записникот од 10-тиот состанок беше одобрен.
Разно: 

Во неповрзан коментар под оваа точка од дневниот ред, г-динот КУМУЦАКОС го осуди објавувањето на сајтот за социјално вмрежување на профилот на весник од Република Македонија, кој ја покажува територијата на Република Македонија продолжена со делови од Бугарија и Грција. Г-дин ХАСИПИ одговори дека Уставот на Република Македонија забранува било какви територијални претензии кон другите земји. Тоа треба да биде прилично да се третира како прашање на слобода на медиумите. Г-дин МИЛОШОСКИ потврди дека од осамостојувањето, Република Македонија нема територијални претензии. Покрај тоа, Грција како земја-членка на НАТО е заштитена со својата обврска за взаемна одбрана. Од друга страна, пак, со помалку сериозна забелешка, тој ја спомна инвазијата на граѓаните од Република Македонија облечени во костими за бањање на Грција во јули и август секоја година.
3. Размена на мислења со претставници на владата на Република Македонија, на Советот на Европската унија и на Европската комисија за односите меѓу Европската унија и Република Македонија;

- г. Андреј Лепавцов, Амбасадор, шеф на Мисијата на Република Македонија во Европската унија во име на Владата на земјата;
- г. Аиво Орав, Амбасадор, шеф на Делегацијата на Европската Унија во Република Македонија, во име на Советот на Европската унија и Европската комисија;
- г. Ричард Ховит, известител на Комитетот за надворешни работи на Европскиот парламент за земјата.

Амбасадорот Лепавцов истакна дека ја цени поддршката на Европскиот парламент, вклучително и неговите резолуции, како и минатите препораки на МПК. Тој изрази надеж за отворање на пристапните преговори и им се заблагодари за поддршката на Европската комисија, и нивното известување во "пролетниот" извештај за напредокот во наведениот период. Опишувајќи ги клучните актуелни случувања, тој го нагласи почитувањето на препораките на ОБСЕ/ОДИХР за локалните избори. Според неговите зборови, дијалогот со медиумите продолжил, а Работната група за медиуми предводена од вицепремиерот Бесими продолжила со својата работа. Реформата на судството продолжила, а намален е бројот на заостанати судски предмети. Превенцијата и сузбивањето на корупцијата и натаму останува приоритет за земјата. Охридскиот рамковен договор бил, исто така, предмет на разгледување од страна на владата, вкличително претстојните препораки. Според Амбасадорто Лепавцов, Анкетната комисија за настаните од 24 декември во парламентот на земјата наскоро ќе го избере својот претседател. Меѓупартискиот Меморандумот за разбирање за стратешките цели во надворешната политика, што треба да обезбеди поголема соработка на пристапувањето кон ЕУ и НАТО интеграцијата, беше блокиран од страна на континуираното неизбирање на претседател на горе-споменатата комисија.Во однос на критериумите за пазарната економија, амбасадорот Лепавцов рече дека и покрај некои проблеми, тие се исполнети. Република Македонија има длабок интерес за добрососедските односи со земјите членки на ЕУ, вклучително и Грција и Бугарија. Тој истакна дека земјата сака да го реши прашањето за името порано отколку подоцна. Во овој поглед, секое одложување на отворањето на ЕУ преговорите за членство е негативно за земјата, како и за регионот. Република Македонија е посветена на подобрување на односите со Бугарија, но само ако тие се врз основа на взаемна еднаквост и реципрочност, како и почитувањето на националниот и јазичен идентитет. Претседателството со Процесот за соработка на Југоисточна Европа (ПСЈИЕ) од страна на Република Македонија во 2012-2013 беше успешно. Понатаму, тој ја повика ЕУ и ЕП да го исполнат ветувањето за проширувањето на ЕУ со вклучување на земјите од Југоисточна Европа, усвоено на Самитот во Солун пред 10 години. Тој, исто така, го поздрави пристапувањето на Хрватска во ЕУ во јули 2013 година, како и неодамнешниот договор на Србија и Косово, што го придвижи регионот поблиску до ЕУ.
И на крај, тој повторно ја потврди посветеноста на неговата земја на процесот на проширување и ја пофали на ЕУ, а особено на ЕП за својата поддржувачка улога.

Амбасадорот ОРАВ ја истакна релевантната улога на МПК за парламентарниот дијалог. Во однос на Договорот од 1-ви март, тој нагласи дека ЕУ очекува политичките елити да ја стават земјата пред партиските интереси и да изградат консензус за главните приоритети на надворешната политика, како што е пристапување во ЕУ. Договорот сеуште не е спроведен. Тој истакна неколку позитивни чекори во поглед на Грција и Бугарија. И на крај, тој изрази надеж дека посредничките напори на преговарачот на ОН, Нимиц, за спорот за името со Грција може да наскоро да вродат со плод.
Во следните дебата, членовите разменуваа мислења со присутните гости.
Г. ТУСАС објасни зошто неговата (комунистичка) партија ќе гласа против Предлог-препораките, како и против резолуцијата на ЕП по Извештајот за напредокот. Г. ИЛЧЕВ праша зошто внатрешните работи, како што е јазичниот идентитет, треба да се стават во меѓународен договор, во однос на Договорот за пријателство меѓу земјата и Бугарија.

Г. ХОВИТ, известувач на ЕП за Република Македонија го презентираше Извештајот на Комитетот за надворешни работи по Извештајот за напредокот на Комисијата за 2012 година. Тој спомена дека резолуцијата ќе овозможи дополнителен притисок врз Советот да отвори преговори, иако тој смета дека таква одлука во на состанокот на Советот во јуни е малку веројатна. Според неговите зборови, повторното одлагање на одлуката би имало негативно влијание врз земјата. Во однос на кризата од 24 декември, тој истакна дека формирањето на Анкетна комисија е многу важен чекор, што сеуште не е направено. Покрај тоа, односите со граѓанското општество и медиумите се влошиле по 24 декември. Тркалезната маса меѓу владата и медиумите доста направиле во тој поглед,  но за жал тоа било прекинато од страна на политичката криза во земјата. Комисијата за недискриминација функционира, но сепак останува прашањето за нејзината независност. Тој се согласи со амбасадорот Лепавцов дека претседателството на ПСЈИЕ беше успешно.
И на крај, г-дин Ховит, посочи на прелиминарните согледувања на ОБСЕ за изборите и споменатите недостатоци на кои треба да се обрне внимание.

Г. ШАЦИМАРКАКИС, г. ПЕТРОВ и г. ХАСИПИ исто така се осврнаа на гореспоменатите прашања.
Г. КУМУЦАКОС се осврна на дебатата во Комитетот за надворешни работи на ЕП, во поглед на Нацрт- резолуцијата на ЕП по Извештајот за напредокот на земјата. Тој нагласи дека тој г. Ховит споделува две заеднички цели: земјата треба да почне преговори за членство во ЕУ и треба да го реши прашањето за името со ЕУ. Сепак, тој не се согласи со отворањето на преговори без решавање на прашањето за името, што беше причина за неговиот негативен глас по Нацрт- резолуција. Тој ја поддржа неговата активност, потсетувајќи на добрата волја во минатото од страна на ЕУ и Грција (доделувањето кандидатски статус и безвизниот режим) , кои беа според него, проследени со потврд став на владата на земјата.

Г. МИЛОШОСКИ ја нагласи потребата да се задржи кредибилитетот на ЕУ во процесот на проширување. Згора на тоа, осврнувајќи се на прашањето за името со Грција, тој истакна дека се цени посредство на ОН , но исто така и билатералните разговори.
Според мислењето г. КИРИЛОВ, прашањето за името е проблем предизвикан од националистичкиот курс на владата. Уште повеќе, тој ја нагласи потребата да се признаат 100,000 лица со бугарска националност во земјата.

Одговарајќи на прашањата покренати погоре, амбасадорот ЛЕПАВЦОВ објасни дека со цел да се продолжи со инфраструктурните проекти со соседите, не е потребен договор, на пример, граничниот премин во Струмјане е изграден од македонска страна , но сепак не постои ништо освен зелена трева од бугарска страна. Тој ја искажа подготвеноста за преговори со Бугарија веднаш по формирањето на новата влада. 
Одговарајќи на прашањата покренати погоре, Амбасадорот ОРАВ нагласи дека прашањето за името е со посредство на ОН. Од Комисијата (со придонес на ЕЕАС) Советот побара да го следи ова прашање. Тој ги посочи посетата на Нимиц на двете земји, како и контактите и посетите меѓу владините претставници и изрази надеж дека позитивните вести може да се добијат дури и пред состанокот на Советот во јуни. Исто така, тој ги спомна посетите меѓу македонската и бугарската влада, како што беше наведено во пролетниот извештај. И на крај, Претпристапниот дијалог на високо ниво (ХЛАД) ги поттикнува добрососедските односи од март 2012 година наваму.

Г. ХОВИТ објасни дека, според него, отворањето на преговорите за членство во ЕУ ќе биде стимул за земјата и нејзините односи со ЕУ. Прашањето за името не може да се решава од страна на ЕУ или ЕП.

Ко-претседавачот на МПК, г. ШАЦИМАРКАКИС ја подвлече потребата  за мултикултурното значење на спомениците изградени во земјата.
4. Актуелни случувања во контекст на Претпристапниот дијалог на високо ниво:


• Владеење на правото, вклучително и дијалогот меѓу заедниците и реформите во областа на судството и јавната администрација, како и борбата против корупцијата;

МПК ко-претседавачот Хасипи даде вовед во темата и даде збор на г-ѓа МЕХМЕТИ, која ги презентираше политиките кои се спроведуваат во земјата.
Прво, г-ѓа Мехмети ја нагласи важноста на МПК во процесот на проширување. Покрај тоа, таа се осврна на реформите во судството и борбата против корупцијата. Покрај тоа, таа потврди дека дијалогот меѓу заедниците во земјата останува приоритет. Таа ги потврди напорите на владата, како и на земјите во регионот да го заменат национализмот со "европеизмот". Покрај тоа, таа ги истакна напорите на нејзината партија "ДУИ" за конструктивни односи со Грција.

МПК ко-претседавачот ШАЦИМАРКАКИС го поздрави присуството на г-ѓа Мехмети на средбата.

Г. ХАСИПИ ги отфрли тврдењата за национализам во неговата земја, наведувајќи дека тој е горд што живее во една земја која е мултикултурна.

Г-ѓа БАУЕР се осврна на тековен проблем за трговијата со жени во земјата и во целиот регион. Таа сметаше дека тоа е поврзано со корупцијата и ефективноста на политиките за борба против трговијата со луѓе.

Г. МИЛОШОСКИ и г-ѓа МЕХМЕТИ се приклучија на дискусијата по ова прашање. Г-дин Милошоски ја спомна Агенција за мониторинг на борбата против трговијата со луѓе на САД, која ја унапреди земјата пред две години за првиот ред, односно ја прогласи земјата за ефективно справување со прашањето на трговијата со луѓе.
Во следната размена на мислења, г. КУМУЦАКОС, г. ХАСИПИ, г-ѓа МЕХМЕТИ, г. ТУСАС, г-ѓа МАКОВЕЈ, г. ШАЦИМАРКАКИС и г-ѓата БОНЕВА, се осврнаа на прашањето дали постојат националистички и/или иредентистички политики во земјата, и како слобода на медиумите во случај на промоција на ваквите идеи.
• Слобода на изразување и медиумите

Г. ПЕТРОВ се осврна на ситуацијата со медиумите во земјата, кој истакна дека се усвоени неколку прописи и законски подобрувања како декриминализација на клеветата, спречувањето на судирот на интереси и концентрацијата на медиумската сопственост. Јасно е дека медиумскиот плурализам се уште не е на соодветното ниво. Постојат неколку прашања во однос на владините реклами. Тој изрази надеж дека соработката во рамките на медиумите работна група меѓу Владата и здружението на новинари ќе продолжи во интерес на земјата.

Г. САЛАВРАКОС се осврна на прашањата на национализмот и слободата на медиумите.

Г. ХОВИТ зборуваше за прашањето на прекин на работната група за медиуми и влошената медиумска клима по настаните од 24 декември 2012 година.

Г. ШАЦИМАРКАКИС му се заблагодари на г. Петров за изнесување на проблемите во делот на слободата на медиумите. Конечно, тој и честиташе на земјата за напредокот постигнат во оваа област, и покрај некои успеси.

Г. ХАСИПИ ја заклучи дебатата околу оваа тема.
• Изборни реформи со цел на локалните избори одржани на 24 март и 7 април

Г-ѓа БОНЕВА беше воведничар по точката. Земјата го изменила Законот за финансирање на политичките партии, како и Изборниот законик, со што се опфатени судирот на интереси, транспарентноста на финансирањето и донациите во кампањите. Роковите беа продолжени за регистрација на избирачките места со цел да им овозможи на опозицијата да учествува.
Реформскиот процес продолжува и по локалните избори и ќе биде завршен до крајот на годината. Исто така, г-ѓа Силвана Бонева посочи на Извештајот и прелиминарните заклучоци ОБСЕ / ОДИХР за неодамнешните локални избори. Тие се оценети како конкурентни и ефикасни и спроведени на мирен и уреден начин. Одѕивот беше релативно висок (67%). Таа го истакна позитивниот тренд на зголемување на бројот на избрани жени кандидати во споредба со претходните локални избори. Покрај тоа, таа ја потврди посветеноста на земјата и владата за решавање на недостатоците идентификувани во извештајот на ОБСЕ/ОДИХР. И на крај, г-ѓа Бонева побара поддршка за нејзината земја да ги отвори преговорите што е можно поскоро, во процесот на кој сите отворени прашања можат да бидат надминати.
• Зајакнување на пазарната економија преку зголемување на социјалната кохезија

Г. МИЛОШОСКИ направи вовед во темата со посочување на ефектите од финансиската и економска криза во регионот, која има влијание на пазарот на трудот. Нивото на невработеност е високо, но сепак е стабилно на 30%. Останува прашањето колку се официјално невработени, а колку работат во сивата економија. Се преземаат серија мерки за ублажување на невработеноста, како субвенционирање на младите и волонтирање во компаниите, како и помагање во основањето на мали и средни претпријатија. Невработеноста кај младите е висока 40%, но сепак е пониска во споредба со таа кај Грција.
Владата активно и успешно поттикнува странски директни инвестиции во земјата, преку создавање позитивна бизнис клима, намалување на административните бариери, воведување ниски даноци и преку монетарна стабилност. Република Македонија е рангирана на 6-то  место во светот за олеснети услови за започнување бизнис, во извештајот на Светската банка за "Доинг Бусинесс" за 2013 година, а е најдобра во Југоисточна Европа. Неодамнешната мисија на Меѓународниот монетарен фонд ја оцени економијата на земјата како стабилна, со предвиден 2% раст на БДП за 2013 година.
• Добрососедски односи

Г.МИЛОШОСКИ зборуваше опширно на оваа тема. Прво, заедничка цел со Бугарија и Грција е да се зголеми меѓусебната доверба и да се зголемат меѓусебните контакти, било да е тоа меѓу луѓето или во трговијата. Во оваа смисла, тој истакна дека никогаш немало безбедносни инциденти или територијални претензии помеѓу земјата и нејзините соседи.
Времената спогодба од 1995 година помеѓу земјата и Грција е основа на билатералните односи. Во контекст на известувањето на Комисијата за напредокот во земјата, нов елемент во пролетниот извештај е делот за добрососедски односи. На ниво на контакти, викенд туризмот од Грција во Република Македонија е честа појава. Слично на тоа, граѓаните на земјата често за ја посетуваат Грција како туристи. Како и за меѓусебната трговија, грчките инвеститори бараат потпишување на договор меѓу двете земји за избегнување на двојното оданочување. Барањето беше иницирано од страна на Република Македонија веќе во 2009 година, но сеуште без одговор од грчката страна.
Земјата, исто така, предложи да се унапредат дипломатските односи на амбасадорско ниво. Во моментов, меѓусебните односи се на ниво на канцеларии за врски. Исто така, Милошоски предложи взаемна заштита на инвестициите. Заедничкото управување на миграциските текови може да биде значително подобрено од страна на предложениот договор за полициска соработка.
Со цел да се олесни локалниот прекугранична сообраќај, г-дин Милошоски истакна предлог на неговата земја е да се отворат локални гранични премини со соседните земји, особено со Грција. Друг предлог беше за размена на медицинскиот персонал за обука и на крај, програма за размена на млади дипломати, со цел да се зголеми меѓусебната доверба и искуство. Тој изрази задоволство од неодамнешните разговори со посредство на ОН и изрази надеж дека тие ќе се интензивираат. Во врска со односите со Бугарија, г-дин Милошоски повика на унапредување на инфраструктурните проекти. Што се однесува до Договорот за пријателство меѓу земјата и Бугарија, тој побара продолжување на разговорите со новата влада во Софија. Во исто, време, повика на рамноправност и взаемна доверба на двете земји во овие преговори. Исто така, ја спомна регионалната дипломатска иницијатива како самитот на ПСЈИЕ во Охрид во јуни, како и заедничката владина седница меѓу Република Македонија и Србија. И на крај, нагласи дека социјалната кохезија, пазарната економија, како и регионалната стабилност би била стимулирани од отворањето на преговорите за членство во ЕУ.

МПК ко-претседавачот ШАЦИМАРКАКИС праша, во име на г. Крамер (кој беше отсутен во тој момент), дали граничниот премин помеѓу земјата и Бугарија на "велосипедската патека на Железната завеса" може да се користи од страна на претстојниот состанок во Република Македонија.

Делегацијата на Собранието на Република Македонија беше поканета да ја следи дебатата во пленарната седница на ЕП за Извештајот за напредокот на Европската комисија за земјата.

Средбата беше завршена во 18:00 часот.
Втората работна сесија, 23 мај, четврток 09.00-11.30 часот

Г. Кенан ХАСИПИ и г. Јорго ШАЦИМАРКАКИС, ко-претседавачи на Мешовитиот парламентарен комитет, повторно го отворија состанокот во 9:30 часот и ги поздравија присутните.

5. Алтернативни начини за употреба на обновливи извори на енергија

Г. ШАЦИМАРКАКИС го замоли г. ХРИСОГЕЛОС да ја воведе темата по оваа точка.

Г. ХРИСОГЕЛОС нагласи дека политиката за животната средина е важна област за меѓународната соработка. Таа, исто така може да послужи како активност за креирање работни места. Во врска со договорот за регионална заштита на животната средина и прекуграничната соработка за водениот басен на Преспанското Езеро, тој ги информираше присутните дека според информациите добиени од Европската комисија, страните (Албанија, Грција, Република Македонија) во договорот се обврзани да се заштити животната средина во гореспоменатата област. Во однос на производството на обновлива енергија, особено хидроелектричните брани, тој се заложи за помали отколку поголеми инфраструктурни проекти. Тој нагласи дека балканскиот регион не треба да го следи грешките направени во други региони. Напротив, овој регион може да развие мали проекти со учество на локалните заедници кои ќе бидат во нивна корист. Покрај тоа, тој ја истакна потребата за комбинирано финансирање на алтернативни енергетски извори, вклучително и преку зелените фондови. Според него, треба да се следат одржливите "зелени" инвестиции, наместо банкарските инвестиции. Тој ја подвлече улогата на Европскиот парламент и ЕУ за поддршка на таквите идеи.
Во име на македонската делегација, МПК ко-претседавачот ХАСИПИ ги информираше присутните за мерките преземени во Република Македонија во борбата против глобалните климатски промени. И покрај недостигот на најсовремена технологија, зголемена е енергетската ефикасност и напорите за зголемување на користењето алтернативни извори на енергија.
Донесена е стратегија за обновливи извори на енергија до 2020 година, усвоена од страна на Владата во септември 2010 година. Новата легислатива се подготвува согласно стандардите на ЕУ за алтернативни извори, вклучително и постигнување на 21% алтернативни извори на цело производство на енергија до 2020 година, иако можеби целта е премногу амбициозна за земјата.
Покрај тоа, г-дин Хасипи ја спомена под-законската легислатива усвоена од страна на државата во оваа област. Мрежата за дистрибуирање на енергија и понатаму останува  ограничена. Исто така, треба да се земе во предвид процентот за производство на зелена енергија и кредитите кои се доделуваат за подобрување на енергетската ефикасност во опрема и објекти.Овие цели бараат значителни финансиски и инфраструктурни инвестиции.

Г.ШАЦИМАРКАКИС му честиташе на презентацијата на г. ХАСИПИ за политиката за животна средина целите и политиките на истата..
6. Разгледување и усвојување на препораките

Пред прогласување кратка пауза за консултации, МПК ко-претседавачите г. ШАЦИМАРКАКИС и г. ХАСИПИ посочија дека основните предлог-препораки предложени од нивна страна се избалансирани и добра верзија за усвојување.
Предлог-декларацијата и препораките беа усвоени без амандмани, кои беа повлечени од страна на членовите. 
Како што беше посочено од страна на некои членови и договорено од страна на МПК ко-претседавачите, ова беше најверојатно прв пат во историјата на ова тело да се усвојат предло-препораки со такво мнозинство.

7. Разно

Г. ШАЦИМАРКАКИС најави дека ЕП и Собранието ќе реализираат програма на размена на службеници во септември 2013 година.

8. Датум и место на 12-тиот состанок на Мешовитиот парламентарен комитет- Република Македонија и Европската унија 

Г. ШАЦИМАРКАКИС најави дека двете делегации се согласни 12-тиот Состанок на МПК да се одржи во Република Македонија (Скопје) од 29-31 октомври.


Средбата заврши во 11:00 часот.
АНЕКС 1: Листа на учесници
МЕШОВИТ ПАРЛАМЕНТАРЕН КОМИТЕТ- РЕПУБЛИКА МАКЕДОНИЈА И ЕВРОПСКАТА УНИЈА
11-ти Состанок
Стразбур, 22-23 мај 2013 година
Листа на учесници
Собрание на Република Македонија
Г. Кенан Хасипи, ко-претседавач на МПК 
Г. Андреј Петров, заменик ко-претседавач на МПК
Г-ѓа Ермира Мехмети Деваја, заменик ко-претседавач на МПК
Г-ѓа Силвана Бонева, член
Г. Антонијо Милошоски, член
Г. Беким Фазлиу, заменик-чллен
Г-ѓа Ана Качакова, Секретаријат на МПК
Г-ѓа Маријана Опашинова Шундовска, Секретаријат на МПК
Европски парламент 
Г. Јорго Шхацимаркакис, АЛДЕ, Германија, ко-претседавач
Г. Ричард Фалбр, С&Д, Чешка Република, заменик ко-претседавач
Г. Николаос Салавракос, ЕФД, Грција, заменик ко-претседавач
Г. Џорџ Бах,  ЕПП, Луксембург
Г. Георгиос Тоусас, ГУЕ/НГЛ, Грција
Г. Мартин Кастлер, ЕПП, Германѕ
Г-ѓа Ани Подимата, С&Д, Грција
Г-ѓа Марина Јанакоудакис, ЕЦР, Обединето Кралство
Г. Милан Звер, ЕПП, Словенија
Г. Ричард Ховит, С&Д, Обединето Кралство (Известител, Комитет за надворешни работи)
Г. Станимир Илчхев, (заменик)
Г. Евгени Кирилов (заменик)
Г. Никос Хрисогелос (заменик)
Г-ѓа Едит Бауер (заменик)
Г. Георгиос Кумуцакос (заменик)
Г. Андреј Ковачев, ЕПП, Булгариа (заменик)
Г. Михал Маловец, Секретаријат на МПК
Г-ѓа Маријан Лорентцен, Секретаријат на МПК
Г. Роберт Лауерс, Протокол
Влада на Република Македонија
г. Андреј Лепавцов, Амбасадор, шеф на Мисијата на Република Македонија во ЕУ
Г. Трајче Рушев, советник
Европска служба за надворешни работи
г. Аиво Орав, Амбасадор, шеф на Делегацијата на ЕУ во Република Македонија
Европска комисија
Г. Карлос Скано, заменик шеф на Оддел, ДГ за проширување, Европска комисија
Г. Леош Јавурек, офицер политички прашања, ДГ за проширување, Европска комисија
Анекс II: Усвоени препораки
МЕШОВИТ ПАРЛАМЕНТАРЕН КОМИТЕТ -
РЕПУБЛИКА МАКЕДОНИЈА И ЕВРОПСКАТА УНИЈА 
11-ти состанок


Европски парламент


Стразбур,

22-23 мај 2013

Декларација и препораки


Мешовитиот парламентарен комитет - Република Македонија и ЕУ - го одржа својот 11-ти состанок во Брисел на 22-23 мај 2013 година, под заедничко претседавање на г. Јорго ШАЦИМАРКАКИС (АЛДЕ, Германија) и г. Кенан Хасипи (Демократска партија на Турците, Република Македонија).

На овој состанок Комитетот имаше размена на мислења со г. Андреј Лепавцов, амбасадор, Мисија на Република Македонија при Европската унија и г. Аиво Орав, амбасадор, Делегација на ЕУ во Република Македонија, како претставник на Советот на Европската унија и на Европската комисија.
Мешовитиот парламентарен комитет, согласно со членот 3 од својот Деловник за работа ги упатува следниве препораки до институциите на Република Македонија и на Европската унија:

Мешовитиот парламентарен комитет се осврна на следниве прашања:
· Односите меѓу Европската унија и Република Македонија;
· Осврт на актуелната политичка ситуација во државата во контекст на Пристапниот дијалог на високо ниво:
· владеење на правото, вклучувајќи го дијалогот меѓу заедниците, реформите во судството и државната и јавната администрација, како и борбата против корупцијата,
· слободата на изразување и медиумите,
· изборната реформа со осврт на локалните избори на 24 март и 7 април,
· зајакнување на пазарната економија со зголемување на социјалната кохезија,
· добрососедските односи;
· Алтернативни начини за користење на обновливи извори на енергија;
Имајќи ги предвид:

А. Извештајот на Европската комисија за напредокот на Република Македонија и Стратегијата за проширување и главните предизвици 2012-2013 од 10 октомври 2012 година;

Б Извештајот на Европската комисија за напредокот од 14 април 2013 година за спроведување на реформи во земјата во рамките на Претпристапниот дијалог на високо ниво, како и промовирањето на добрососедските односи;
В. Декларацијата и препораките од Десеттиот состанок на МПК - РМ и ЕУ од 7 јуни 2012 година


Г. Заклучоците на Европскиот совет од 13 декември 2012 година;

Д. Претпристапниот дијалог на високо ниво, а особено заедничките заклучоци од последниот состанок одржан на 9 април 2013 година во Скопје;
За односите меѓу ЕУ и Република Македонија

1. Го поздравува и се согласува со Извештајот за напредокот на Комисијата од октомври минатата година, според кој земјата направила видлив напредок во голем број на клучни области и препораката дадена по четврти пат и дека земјата ги исполнува критериумите за отворање на пристапните преговори, ги зема предвид минатите резолуции на Европскиот парламент за Извештајот за напредокот на земјата;
2. Го поздравува Претпристапниот дијалог на високо ниво (ХЛАД), кој обезбеди добра платформа за враќање на реформите и агендата на ЕУ во фокусот на јавните дискусии и претставуваше значаен катализатор за спроведување на реформите меѓу Република Македонија и Европската комисија и заедничките заложби кои обезбедија вредна поддршка на процесот на пристапување на земјата, со фокусирање на клучните реформски приоритети, сепак потсетува на својот претходен став дека ХЛАД не е замена за преговорите за членство во ЕУ;
3. Нагласува дека динамизмот што го внесе ХЛАД во реформскиот процес беше признат од страна на сите 27 земји членки на Европската унија во декември 2012 година, имајќи го предвид барањето на Советот до Комисијата од декември 2012 година и можноста за отворање на преговори за членство со земјата доколку се исполнат одредени критериуми, а во однос на Пролетниот извештај на Европската комисија, бара од Европскиот совет да и определи на земјата датум за пристапни преговори со ЕУ; 
4. Го поздравува континуираното непречено спроведување на обврските на земјата од Спогодбата за стабилизација и асоцијација (ССА) и актуелниот предлог на Комисијата за преминување во втората фаза на асоцијација;

5. Го поздравува учеството на земјата во билатерални и регионални рамки и ги зема предвид преземените чекори во билатералните односи со Бугарија и Грција и одржувањето на добрососедските односи со сите соседи; очекува формалните разговори за прашањето за името меѓу Република Македонија и Грција да внесат нов момент со конечен исход; ги поздравува активностите за унапредување на соработката со Бугарија и ги охрабрува двете страни на унапредување на меѓусебните односи; ја пофалува земјата за успешно реализираното претседателство со ПСЈИЕ, со што уште еднаш ја потврди посветеноста за конструктивна регионална соработка;
6. Ги нотира настаните од 24 декември 2012 година во Собранието; го поздравува политичкиот договор од 1 март оваа година кој стави крај на кризата со што политичарите покажаа демократска зрелост; очекува сите страни во овој договор да се однесуваат одговорно и без одложување целосно да го имплементираат; укажува на важноста од основање на Анкетна комисија и потпишување на Меморандум за разбирање, или донесување собраниска декларација со меѓупартиска заложба за интеграција во ЕУ; 
7. Ги поздравува ефикасно спроведените и конкурентни локални избори на 24 март и 7 април и мирниот и уреден изборен ден, истовремено, ги зема предвид прелиминарните заклучоци на ОБСЕ/ОДИХР за наведените недостатоци во однос на пристрасното медиумско покривање и мешањето на владините и партиските активности, што влијаело врз рамноправноста во натпреварот меѓу кандидатите; ги охрабрува Владата на земјата и партиите да продолжат да работат на сеопфатна изборна реформа и во таа насока на целосно спроведување на препораките на ОБСЕ/ ОДИХР;
8. Охрабрува инклузивност и транспарентност на процесот на реформи во земјата, особено на поинтензивното вклучување на Собранието и Националниот совет за евроинтеграции, како и релевантните претставници на граѓанското општество во процесот на ХЛАД;
9. Ги поздравува неодамнешните законодавни реформи во областа на слободата на изразување и медиумите во согласност со европските стандарди, особено декриминализација на клеветата и навредата; повикува на продолжување на активностите на Работната група за медиуми предводена од вицепремиерот за евроинтеграции и вклучување на новинарите во донесувањето на реформи во оваа област; охрабрува поширока дебата по ова прашање, со што ќе се зајакне довербата меѓу Владата и Здружението на новинари;
10. Го поздравува извештајот на Владата за натамошно спроведување на Охридскиот рамковен договор (ОРД) и вклучувањето на сите заедници во институциите на државата, преку мерки за вработување, образование, едукација и помош на помалку застапените заедници во земјата; очекува извештајот да биде презентиран јавно со цел да се генерира поширока општествена и политичка поддршка за мултиетничката иднина на земјата;
11. Препорачува дека зајакнатиот политички дијалог ќе биде клучен фактор кон натамошен напредок во сферата на мултиетничкото, мултикултурното и мултирелигиозното општество, со што ќе се елиминираат меѓуетничките инциденти и ризиците од поделеност по етничка линија;
12. Ги поздравува законските промени и информативните кампањи за зголемување на ефикасноста и транспарентноста на судскиот систем, особено во поглед на Академијата за судии и обвинители, професионализмот и регрутирањето на судии засновано на заслуги, со што ќе се зајакне довербата на граѓаните во судските институции и ќе се елиминираат ризиците за независност и непристрасност на судството во пракса и ñ препорачува на Владата целосно да ги имплементира овие измени и да продолжи со овие напори;
13. Го нотира зајакнувањето на антикорупциската законска рамка зголемување на транспарентноста во посебната истражна мерка и во однос на конфликтот на интереси, како и подобрувањето на верификационите капацитети на државните органи и нивните овластувања; сепак бара од Владата да продолжи со решавање на сите случаи на корупција и ја охрабрува земјата да воспостави регистер за пресуди за случаи на високо ниво; ги пофалува достигнувањата на полето на борбата против организираниот криминал и заедничката ефикасна работа на државните органи во оваа област; ја поздравува добрата соработка на земјата со Интерпол и Европол; 
14. Ја поздравува ажурираната Стратегија за реформа на јавната администрација која беше усвоена од страна на Владата во октомври 2012 година и бара нејзина целосна имплементација за да се гарантира транспарентноста, професионалноста и независноста на јавната администрација; особено ја поздравува соработката со експертите на СИГМА во подготовката на методологијата за вработување на припадниците на заедниците врз принципи за вработување засновани врз заслуга;
15. Ги поздравува заложбите на земјата за одржување на макроекономската стабилност, добрата деловна клима и расчистувањето со сите преостанати платежни обврски и укажува на значењето на консултативен механизам и континуирани средби меѓу Владата, компаниите и синдикатите во изнаоѓање на заеднички прифатливи мерки за ублажување на економската криза; ги поздравува мерките за привлекување странски инвестиции и повикува на внимателно управување со долгот во јавниот сектор и јавните трошоци;
16. Ја нотира високата структурна невработеност, особено кај младите која претставува сериозен проблем како резултат на економската криза и во европските земји; го поздравува Акциониот план за вработување на младите изготвен во соработка со програмата "Пристојна работа" на Светската организација на труд и мерките за самовработување, кредитирање и субвенционирање; во таа насока, ја охрабрува Владата да продолжи да ги користи бенефициите на програмите од Инструментот за претпристапна помош (ИПА);
17. Го поздравува донесувањето на законската регулатива согласно со директивите на ЕУ за обновливи извори на енергија и поставената цел за 21% обновлив извор на енергија до 2020 година; ги поздравува предвидените мерки за производство на енергија преку овие извори и предвидените повластени тарифи; ја охрабрува Владата да продолжи со мерките кои ќе овозможат влез на директни инвестиции, имајќи го предвид потенцијалот и географската поставеност на земјата.

